




Rannsóknir  
og þróun
MHC rekur eigin rannsóknarstofu þar sem fylgst er 
með að framleiðsla og útlögn malbiks standist allar 
settar gæðakröfur. Verkkaupar hafa aðgang  
að gæðaskýrslum úr sínum verkum. Á rannsóknastofu 
MHC er stöðugt unnið að þróun malbiks auk þess 
sem rannsóknir á malbiki og íblöndunarefnum eru 
gerðar. Hjá MHC hefur endurunnið malbik verið  
notað við framleiðslu um nokkurt skeið og hefur það 
reynst mjög vel. Á rannsóknarstofunni eru t.d. til  
athugunar ýmsar leiðir í sambandi við endurvinnslu  
og nýtingu hráefnis í framleiðslu malbiks, með  
umhverfi og hagkvæmni að leiðarljósi.
MHC kappkostar að vera í góðri samvinnu við  
íslenska háskóla og rannsóknarmiðstöðvar  
og leiðir saman erlenda sérfræðinga Colas  
og íslenska fræðimenn.



Gæði og staðlar
 
Malbikunarstöðin Hlaðbær-Colas hf. hefur unnið með og starfrækt gæðakerfi 
í fjölda ára og hefur fengið vottun á því samkvæmt ISO 9001 staðlinum.  
En fyrirtækið var fyrsta verktakafyrirtækið á Íslandi til að fá slíka vottun og 
hlaut hana árið 2008. 
 
MHC leggur mikla áherslu á að tryggja viðskiptavinum sínum gæði og góða 
þjónustu. Innra gæðaeftirlit fylgist reglulega með allri framleiðslu, útlögn og 
annari starfsemi fyrirtækisins. 
 
MHC framleiðir malbik sem uppfyllir allar kröfur Alverks ’95 en hefur jafnframt 
nú þegar tekið í notkun leiðbeiningar Vegagerðarinnar um framleiðslu malbiks 
sem er undanfari nýju staðlanna um malbiksframleiðslu.

Jafnframt vinnur fyrirtækið að upptöku nýju CEN staðlanna og fær þannig  
CE merkingu á allar vörur sínar og upptöku á framleiðslustjórnunarkerfi  
(Factory Production Control, FPC).

MHC vinnur eftir ströngu öryggisstjórnunarkerfi og hefur sett sér það  
markmið að það kerfi verði vottað samkvæmt ISO 18001 staðlinum

Ennfremur er umhverfisstjórnunarkerfi notað til að fylgjast með og vakta  
umhverfisþætti. Fyrirtækið skilar Grænu bókhaldi á hverju ári.



Starfsmenn MHC er ávallt reiðubúnir til að veita viðskiptavinum 
sínum ráðgjöf um val á lausnum og er fyrirtækið stöðugt að 
leita nýrra leiða til að koma á móts við þarfir viðskiptavina bjóða 
breiðara úrval af vöru og þjónustu.

